
kapalrpalri na dawa

azu i zekalr mivinaawan za haramehaman, maw mu na akan mu salaw
kana saemat, na zinekalranan mawmaw na vurasi za na vu’ir nantu inaekan.
na ngaingai aziyu ziya mu, mawmaw i Vutrulr na midawa kema, maw mu
tay kudayaw kararuwa ta melak nay awa? kemay Revuwa’an meredek 1
Vutrulr salaw kana adawilr, aclak ta za akan kemay Revuwa’an meredekK i
Vutrulr mu kemudakuda kana pazangal. maw mu i kaziyu i Ruvuwa’an mu
ulra a kawi a wanay, atu rami mu Iremayatr palavat kana Irevek meredek
piyalaud patari meredek i Vutrulr, inia na rami na kawi mu kararuwa
mutukayakay.

kazu a saya wari, i waditaw ni Tata izu i Reviruvi salrangan kana tu
pulrakarawan miturus kanizu na rami na wanay mukuwa 1 Vutrulr, mena’u
za dawa, zi tremakaw za ’apapiyar tu vulriyaw 1 zazak, zi maranger
piyaruma’ i Taiwan. maw mu tu kazalramaw za trau 1 Vutrulr, tu siksikaw tu
zazak nazu mu, tu atrevungay, zi ’azi muwai paada.

nazu na zazuwa mu marangeanger Ira tuy kakudayaw mada izu
na ’apapiyar, zi tu vulriyaw na ’apapiyar kana nantaw, 1 likuzan Ira mu

maruwa Ira miinada kana ’apapiyar piya Taiwan.

maveliyas piyaruma’ nazu mu, kana vasay maranger misi’, na vavayan
mu ’azi maruwa mepetr kana tu inada na ’apapiyar, mawmaw na ma’inay na
maruwa, tu paredekaw meredek 1 Revuwa’an, tu ’apiyaranay 1 liveliveng
kana ruma’ mu musapur zi maw na midawa Ira na trau kaziyu i Revuwa’an
mapiyapiya. azu na dawa mu salaw Ira kapalripalri tu inudawayan, ta
deruwaw na saverasan mu kararuwa mekan a sasa trau. nu demaderu ta mu,
ta yupaw ta pinitrauwan zi semelre ta za pida verasan, nu zazuwa ta na uri
aekan mu demuru ta zuwa verasan, maruwa ta mekan vetreker azu na dawa
mu melri nu pinatrinapanan, maw na dinulinulitr tumukasakasa.

kemazu mu kazu a sasa malii a vavayan, kana temukasakasa demulitr
mu salaw kana kapalapalak kema zi demaway za resuk zi maw na lrusung,
zi tu patrinapanaw na savetu’ na dawa, zi tu selreyay peniya atu
pinatrinapanan i deruwan, kemazu mu, sazu na veras, minasuk na dinuru mu
mulavi’ 1 deruwan izu tu zanum na minasuk piyalrevek mu’enun mu maw
na mutikakelun Ira na Irevek, zi izu na malii na vavayan mu tu tretre’aw na
maderu zi minatray. kemay kanizu Ira na dawa mu mulremes Ira atu

ikapapalri. kema na vate.

